
	Հիմք ընդունելով «Հայաստանի Հանրապետության բյուջետային համակարգի  մասին» Հայաստանի Հանրապետության օրենքի 23-րդ հոդվածի 3-րդ կետը՝ Հայաստանի Հանրապետության կառավարությունը որոշում է.
		1. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N  2 աղյուսակում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին»  N 2215-Ն որոշման NN 3, 4, 5, 9 և 9.1 հավելվածներում կատարել փոփոխություններ` համաձայն NN 1, 2, 3, 4, 5 հավելվածների:
[bookmark: _GoBack]       2. Հայաստանի Հանրապետության կրթության, գիտության, մշակույթի և սպորտի նախարարի պաշտոնակատարին` սույն որոշմամբ հատկացված գումարը դրամաշնորհի պայմանագրի հիման վրա տրամադրել «Կինոյի զարգացման Ոսկե Ծիրան» հասարակական կազմակերպությանը՝ համաձայն N 3 հավելվածի:
      3. Հայաստանի Հանրապետության տարածքային կառավարման և ենթակառուցվածքների  նախարարության  պետական գույքի կառավարման կոմիտեի նախագահին՝ սույն որոշմամբ հատկացված գումարը դրամաշնորհի պայմանագրի հիման վրա տրամադրել  «Կ. Դեմիրճյանի անվան մարզահամերգային համալիր» պետական ոչ առևտրային կազմակերպությանը՝ համաձայն N 3 հավելվածի:
     4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

ՀԻՄՆԱՎՈՐՈՒՄ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի                   N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը 
  1.1. Սույն որոշման նախագծի ընդունումը պայմանավորված է՝ 2021 թվականին «Ոսկե ծիրան» միջազգային կինոփառատոնի կազմակերպման և իրականացման հանգամանքով: Միջոցառման նպատակն է՝ հայկական կինոարվեստի արժևորումը, հանրահռչակումը, ճանաչելիության բարձրացումը, կինոմշակույթի զարգացումն ու միջազգային համագործակցության խթանումը, կինոարվեստի բարձրորակ նմուշների ցուցադրությամբ հայ կինոսիրող հանդիսատեսի արժեհամակարգի և ճաշակի ձևավորումը, հայկական կինոարտադրանքի տարածման նպատակով կինոշուկայի կազմավորումը, ներառականության սկզբունքով հայկական մշակութային ժառանգության նմուշների և մշակութային կյանքի հանրահռչակումը, զբոսաշրջության զարգացման, փոքր ու միջին գործարարության խթանումը:
1.2. Սույն որոշման նախագծի ընդունումը պայմանավորված է՝ 2020 թվականի դեկտեմբերին Հայաստանի պետական սիմֆոնիկ նվագախմբի՝  Կ. Դեմիրճյանի անվան մարզահամերգային համալիրում կայացած  համերգների համար գազամատակարարման և էլեկտրաէներգիայի ծախսերի փոխհատուցման, ինչպես նաև Հայաստանի Հանրապետության վարչապետի պաշտոնակատարի 2021 թվականի հունիսի 10-ի               N 04/03.31/19204-2021 հանձնարարականի կատարումն ապահովելու հանգամանքով:
Միջոցառումը կրել է բարեգործական բնույթ, այն նախատեսված է եղել մանուկների համար: Դահլիճը և տարածքն անհրաժեշտություն են ունեցել լրացուցիչ ջեռուցման:

2. Ընթացիկ իրավիճակը և խնդիրները
2.1. ՀՀ կառավարության 2021 թ-ի մարտի 18-ի N353-Ն և N371-Ն որոշումների համաձայն` «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1056 Կինեմատոգրաֆիայի ծրագիր» «11005 Աջակցություն կինոարվեստին» միջոցառման համար (տող՝ «Միջազգային և հանրապետական կինոփառատոներ») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարները նվազեցվել են համապատասխանաբար 37,958.1 հազ. դրամ և 3,545.7 հազ. դրամ: Արդյունքում՝ ՀՀ կրթության, գիտության, մշակույթի և սպորտի նախարարության 2021 թվականի դրամաշնորհային մշակութային ծրագրերի «Կինոարվեստի ստեղծագործական ծրագրեր և նախագծեր» (բացառությամբ կինոարտադրության նախագծերի) անվանակարգում մրցութային կարգով բաշխման ենթակա 40,496.2 հազ. ՀՀ դրամից ՀՀ կրթության, գիտության, մշակույթի և սպորտի նախարարի 2021 թվականի մարտի 3-ի N 456-Ա հրամանով ստեղծված մասնագիտական խմբի որոշմամբ «Ոսկե ծիրան» միջազգային կինոփառատոնի կազմակերպման և իրականացման համար նախատեսվել է հատկացնել 25,000.0 հազ. ՀՀ դրամ (ներառյալ՝ ԱԱՀ 20%): «Կինոյի զարգացման Ոսկե Ծիրան» հասարակական կազմակերպության հայտադիմումի նախահաշվային արժեքն է` 49,997.5 հազ. ՀՀ դրամ: Հատկացված միջոցները բավարար չեն «Ոսկե ծիրան» միջազգային կինոփառատոնի պատշաճ կազմակերպման և իրականացման համար անհրաժեշտ են հավելյալ ֆինանսական միջոցներ: 
2.2. Հայաստանի պետական սիմֆոնիկ նվագախումբը փորձերի և համերգների համար զբաղեցրել է մարզահամերգային համալիրի դահլիճը 19 օր: Փորձերի և համերգների ընթացքում գազամատակարարման ծախսը կազմել է 5050,0 հազար դրամ (36071 խմ), էլեկտրաէներգիայի ծախսը՝ 4800,0 հազար դրամ (136487 կվտ ժամ):  Մարզահամերգային համալիրը հնարավորություն չի ունեցել վճարել նշված ծախսերը և կատարել համապատասխան պայմանագրային պարտավորությունները:	
3. Կարգավորման նպատակը և բնույթը
 «Ոսկե ծիրան» միջազգային կինոփառատոնի պատշաճ կազմակերպման և անխափան իրականացման և «Կ. Դեմիրճյանի անվան մարզահամերգային համալիր» պետական ոչ առևտրային կազմակերպության 2020 թվականի գազամատակարարման և էլեկտրաէներգիայի գծով առաջացած պարտքերը վճարելու նպատակով առաջարկվում է՝ ֆինանսական հատկացումներ 36820,0 հազար դրամի չափով (ներառյալ ԱԱՀ) տրամադրել Հայաստանի Հանրապետության կրթության, գիտության, մշակույթի և սպորտի նախարարության ընդհանուր բյուջետային հատկացումների հաշվին` վերաբաշխում կատարելու միջոցով:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
	
5. Իրավական ակտի կիրարկման դեպքում ակնկալվող արդյունքը
5.1. «Ոսկե ծիրան» միջազգային կինոփառատոնի գործունեության տասնյոթ տարիների ընթացքում այն ապահովել է իր կայուն տեղը ինչպես Հայաստանի մշակութային կյանքում, այնպես էլ տարածաշրջանում՝ դառնալով տարածաշրջանի խոշորագույն փառատոներից մեկը: Փառատոնի կայունության գլխավոր հիմնասյուներից են հանդիսատեսի հետաքրքրությունը, ինչպես նաև տարիների ընթացքում ստեղծած միջազգային կապերը, գործընկեր փառատոների հետ ամուր հարաբերությունները և միջազգային հեղինակությունը: 2021 թվականին «Ոսկե ծիրան» միջազգային կինոփառատոնը կրկին հանդես կգա իր մշտական «Մշակույթների ու քաղաքակրթությունների խաչմերուկ» կարգախոսով՝ ներկայացնելով կինոփառատոնի ամբողջ փիլիսոփայությունը:
   «Ոսկե ծիրան» միջազգային կինոփառատոնի շրջանակներում նախատեսվող  միջոցառումների և մրցութային ծրագրերի իրականացումը հնարավորություն կընձեռի հերթական անգամ շեշտադրել Հայաստանի մշակութային կյանքի կայունությունը, կինոարվեստի զարգացման և միջազգային համագործակցության ընդլայնումը, տարածաշրջանում՝ փառատոնային ասպարեզում առաջնային դիրքերի պահպանումը:
   Որոշման ընդունման արդյունքում 2021 թվականի հոկտեմբերի 3-ից 9-ը կիրականացվեն «Ոսկե ծիրան» միջազգային կինոփառատոնի երեք հիմնական մրցութային ծրագրերը` Լիամետրաժ ֆիլմերի միջազգային մրցույթը, «Տարածաշրջանային համայնապատկեր» մրցութային ծրագիրը և «Կորիզ» կարճամետրաժ ֆիլմերի տարածաշրջանային մրցույթը: «Երևանյան պրեմիերաներ» ծրագրի շրջանակներում կցուցադրվեն վերջին երկու տարիների լավագույն ֆիլմերը ողջ աշխարհից, կհյուընկալվեն ֆիլմերի հեղինակները և կանցկացվեն վարպետաց դասեր: 
    Հարգանքի տուրք կմատուցվի հայ և համաշխարհային կինոյի վարպետներին, կկազմակերպեն հետահայաց ցուցադրություններ: Հատուկ դասընթացներ կիրականացվեն երիտասարդ կինոքննադատների համար, արտերկրից ժամանած մասնագետների մասնակցությամբ, «GAIFF PRO» արտադրական հարթակը ևս կապահովի տարածաշրջանային համարտադրության շուկայի կազմակերպումը, որտեղ հերթական անգամ կանցկացվեն կինոնախագծերի զարգացման դասընթացներ՝ միջազգային դասընթացավարների մասնակցությամբ և հայաստանյան կինոգործիչները հնարավորություն կունենան միջազգային համագործակցության նպատակով նոր կապեր հաստատել:
  Կայուն զարգացում ապահովելու նպատակով փառատոնն ունի նաև երկարաժամկետ ռազմավարություն, որը ներառում է այնպիսի գործողություններ, ինչպիսիք են, կրթական հարթակների ընդլայնումը, տեղացի և տարածաշրջանային ֆիլմարտադրող ընկերությունների համար զարգացման հարթակի ապահովումը, որն ավելի կամրապնդի փառատոնի դերն ու կարևորությունը միջազգային փառատոնային քարտեզի վրա:
   18–րդ փառատոնի շրջանակներում նախատեսվում է նաև գործարկել ձևաչափեր, րոնք երբևէ չեն կիրառվել Հայաստանում, ինչպես օրինակ «ցուցադրություն տեսողական խնդիրներ ունեցող մարդկանց համար» կամ «նորագույն VR տեխնոլոգիաներով հատուկ ցուցադրություններ»։ Վարպետության դասերը և կրթական ծրագրերը իրականացվելու են առաջատար վարպետների կողմից Հայաստանի ողջ կինոհանրության, մասնագիտական շրջանակաների և ուսանողության համար։  Հաշվի առնելով փառատոնի տեղական և միջազգային լուսաբանման հնարավորությունները` կարևորվում է հետպատերազմական Հայաստանի իմիջային ներկայացումը և մշակությանին դիրքավորումը տարածաշրջանի առաջատար միջազգային  մշակութային   իրադարձություններից  մեկի`   «Ոսկե ծիրան
կինոփառատոնի միջոցով:                                                                                                 
5.2.  «Կ. Դեմիրճյանի անվան մարզահամերգային համալիր» պետական ոչ առևտրային կազմակերպությունը կկատարի պայմանագրային պարտավորությունները և կշարունակի բնականոն գործունեությունը:
  Իրավական ակտի ընդունումը հաստատված արդյուքային ցուցանիշների փոփոխություն չի առաջացնում:	
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
  «Ոսկե Ծիրան» միջազգային կինոփառատոնի կազմակերպման և Կ. Դեմիրճյանի անվան մարզահամերգային համալիրում Հայաստանի պետական սիմֆոնիկ նվագախմբի 2020 թվականի դեկտեմբերին իրականացված գործունեության արդյունքում էներգետիկ ծառայությունների (գազամատակարարում, էլեկտրաէներգիա) ծախսերի փոխհատուցման համար  «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում: 
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. Այլ տեղեկություններ.
Չկան:
Ծանոթություն:  Կցված նախահաշիվը «Կինոյի զարգացման Ոսկե Ծիրան» հասարակական կազմակերպության կողմից հայտադիմումով ներկայացվածն է,  նախարարությունն առաջարկել է ներկայացնել նոր նախահաշիվ՝ 50000,0 հազար դրամի չափով (ներառյալ ԱԱՀ -ն):













ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ     30-Ի              N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ
ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

		
	ՀՀ ֆինանսների նախարարություն
	13 հուլիսի 2021 թ.

	
	    N 01/8-3/11111-2021

	    
1.Առաջարկում ենք հանել Նախագծի հավելվածներում «Առաջին կիսամյակ» սյունակը, իսկ Նախագծի նախաբանում՝    «19-րդ հոդվածի և» բառերը, վերջինով պայմանավորված՝ «կետերը» բառը փո-խարինել «կետը» բառով։

	 
Ընդունվել է (նախագծի նախաբանը և հավելվածները խմբագրվել են):
 

	
	15 հունիսի 2021 թ.

	
	Ֆինանսատնտեսական նախարարական կոմիտեի նիստի արձանագրություն 
N ԿԱ/104-2021 

	2. Ճշտել ծախսերի դասիչները
	 Ընդունվել է, դասիչները ճշտվել են:

	3.Որպես ֆինանսավորման աղբյուր դիտարկել ՀՀ 2021 թվականի պետական բյուջեով Կրթության, գիտության, մշակույթի և սպորտի նախարարության արդեն իսկ հատկացված միջոցները:
	 Ընդունվել է, ֆինանսավորումը   կիրականացվի ՀՀ ԿԳՄՍ նախարարու-թյան հատկացումների շրջանակում: 


	







